
Apèsi sou Pwogram eta 
a apwouve (dapre chapit 74 la) 

Asistan dantè 

Asistan dantè konbine sipò administratif avèk ede 
dantis ak ijyenis yo, lè y ap fè pwosedi nan dan. 

Kisa etidyan yo aprann ak fè 
Pwogram pou asistan dantè a prepare etidyan yo, pou karyè nan nivo debitan nan yon biwo, oswa laboratwa dantis. Lè 
etidyan yo ap travay nan klas, ak nan klinik kote y ap fè estaj, yo anseye etidyan yo plizyè pwosedi, ak espesyalite dantè. 
Yo aprann sa ki esansyèl nan syans dantè, nitrisyon ak prevansyon, ak anatomi tèt ak kou. 

Yon asistan dantè gen plizyè responsablite ki difisil - ki egzije yo gen konpetans onivo teknik, toukòm nan relasyon ak moun. 
Kòmanse depi nan lekòl epi pwogrese rive nan travay, sou sipèvizyon nan yon enstitisyon pwofesyonèl, etidyan yo aprann 
teknik sou kontwòl enfeksyon, idantifye ak pase enstriman bay, fè radyografi pou pasyan, e kominike ak pasyan yo. Fòmasyon 
an kouvri tou travay administratif tankou kontwole stòk, mete randevou, administrayon biwo ak dosye medikal pasyan yo. 
Nan tout kourikoulòm pwogram nan, yo mete aksan sou sekirite, teknik nan kominikasyon ak konpòman pwofesyonèl. 

Li obligatwa pou etidyan Asistan dantè yo ranpli menm gwo estanda akademik yo, tankou elèv parèy yo, ki nan lòt 
pwogram lekòl segondè yo (high school). Se Eta Massachusetts la ki etabli estanda sa yo.  Anplis sa, yo ranfòse 
konpetans akademik yo, avèk chimi, anatomi/fizyoloji ak biyoloji yo entegre nan kourikoulòm pwogram lan. 

Lisans ak sètifikasyon 
Pwogram yo prepare etidyan yo pou resevwa plizyè sètifika endistri a rekonèt, epi etidyan yo anjeneral ap gentan genyen 
yonn oswa plizyè nan sètifika sa yo, avan yo diplome nan lekòl segondè (high school). Egzanp : 

• 10 zè Sante, dapre  OSHA 
• Radyoloji Sante ak sekirite 
• Fè kè a retounen bat ak poumon an mache (CPR/First Aid) pou pwofesyonèl sante 
• Kontwòl enfeksyon 

Opsyon apre lekòl segondè (High School) 
Pwogram eta a apwouve yo ( dapre Chapit 74 la) bay fòmasyon egzat yo egzije pou yon djòb nivo debitan, nan domèn sa 
a ki rechèche anpil la. Men kèk opsyon, nan karyè ki posib, pou etidyan ki gradye nan pwogram asistan dantè a. 

Diplòm lekòl segondè 
(Diplòm High School) 

• Asistan dantè 
Klinik 

• Asistan laboratwa 

Diplòm nivo mwayen 
(Associate Degree) 

• Ijyenis nan swen dan 
• Teknisyen laboratwa 

dantè 

Diplòm nivo lisans 
(Bachelor's Degree) 

(4 tran inivèsite) 

• Pwofesè Asistan dantè 
• Preparasyon pou dantis 
• Preparasyon pou medsin 

Diplòm nan 
nivo avanse 

• Dantis 
• Dantis espesyalis nan 

dan defòme 
• Doktè 

Kesyon pou w poze yon pwogram w ap panse antre ladan l 
1. Ki eksperyans travay ou ofri etidyan yo - nan lekòl, oswa avèk yon anplwayè ? 
2. Ki pwochen etap ki kouran pou diplome nan pwogram sa a, epi ki sipò ou ba yo, 

pou yo atenn etap sa yo ? 
Aprann konnen ki diferans ki genyen ant pwogram eta a apwouve yo 
(dapre chapit 74) e pwogram nan lokalite a : 

http://www.doe.mass.edu/ccte/cvte/cte-families/state-vs-local.html

http://www.doe.mass.edu/ccte/cvte/cte-families/state-vs-local.html

